
ABSTRACT 

 

The language of public communication of politicians in Albania for a long time has become a disturbing 

phenomenon. This is due to the fact that the Albanian politics comes and takes a very large weight in the public 

opinion, which reflects in the behavior of the society. The fact that the campaigns in Albania are increasingly 

"violent" in the political discourse remains worrying. Opinion, viewers or even regular followers of politics 

who in most cases are regular voters seem to embrace this kind of violent and political behavior. This is 

reflected in what is called online communication due to the rapid spread of information through the online 

pages of professional news editors, without ignoring information channels whose source is not known, or in 

other words, fake news or promoting unethical communication. Media researchers have put a special emphasis 

on the issue of "hate speech", a term which has started to be widely used. As a result, this study will analyze 

the language used between the candidates in the local elections of May 14, 2023 in Albania, a race which 

highlighted that politicians in Albania did not choose to face each other by offering the public their governing 

alternative and without involving them in public debates. 

 

Keywords: Language, hate, public, politics, communication, elections 

 

 

ABSTRAKT 

 

Gjuha e komunikimit publik të politikanëve në Shqipëri prej një kohe të gjatë është kthyer në fenomen 

shqetësues. Kjo për faktin se politika shqiptare sa vjen dhe merr një peshë shumë të madhe në opinionin publik, 

gjë e cila reflekton në sjelljen e shoqërisë. Shqetësues mbetet fakti se fushatat në Shqipëri janë gjithnjë e më 

të “dhunshme” në diskursin politik. Opinioni, shikuesit apo edhe ndjekësit e rregullt të politikës të cilët në të 

shumtën e rasteve janë votues të rregullt duket se e përqafojnë këtë lloj sjellje të dhunshm e politike. Kjo 

reflektohet në atë që quhet komunikim online për shkak të përhapjes së shpejtë të informacionit nëpërmjet 

faqeve online të redaksive ta lajmeve profesionale, pa anashkaluar kanalet infomative burimi i të cilave nuk 

është e njohur, apo thënë ndryshe, lajme të rreme apo nxitëse të komunikimit joetik. Studiuesit e medias i kanë 

vënë një theks të veçantë çështjes së “gjuhës së urrejtjes”, term i cili ka nisur të përdoret gjerësisht. Si rrjedhojë 

në këtë studim do të analizohet gjuha e përdorur mes kandidatëve në zgjedhjet lokale të 14 majit 2023 në 

Shqipëri, garë e cila nxori në pah se politikanët në Shqipëri nuk zgjodhën të ballafaqohen me njëri-tjetrin duke 

i ofruar publikut alternativën e tyre qeverisëse dhe pa i përfshirë ata në debate publike.  

 

Fjalë kyçe: Gjuhë, urrejtje, publik, politikë, komunikim, zgjedhje 

Hyrje  

 

Historia e zhvillimeve politike në Shqipëri njeh një nivel  komunikimi me ulje dhe ngritje shumë 

dinamike, ku spikat gjuha me terma agresive dhe dhune verbale. Në mungesë të argumentave, 

shpeshherë politikanët dhe kandidatët në fushata zgjedhore zgjedhin të godasin kundërshtarin duke 

lënë krejt në perfieri debate për programet dhe idetë politike. Ekspertët e komunikimit e shohin 

përdorimin e gjuhës së dhunës si strategji të marketingut politik, me qëllim tërheqjen e vëmendjes së 

publikut dhe posacërisht elektoratit. Kjo gjuhë përplasjesh mbështetet dhe nga mediat, të cilat i 

publikojnë dhe i theksojnë në tituj termat e dhunës verbale. Nga ana tjetër veçanërisht në rrjetet 

sociale, publiku bëhet edhe pjesëmarrës me komente dhe transmetues i gjuhës së urrejtes së 

politikanëve, veçanërisht në fushata zgjedhore. Publiku, duke qenë një grup shumë i gjerë lexuesish 

apo shikuesish të televizioneve dhe portaleve, po këtë mesazh politik e përcjell në kohë shumë të 

shpejt në rrjetet personale të publikut. Ky zinxhir i pandarë, falë teknologjisë, është në veprim të 

vazhdueshëm duke ushqyer çdo ditë e më shumë shpërndarjen e gjuhës jo etike e cila shfokuson në 

mënyrën më “të shkëlqyer“ vëmendjen ndaj problemeve reale me të cilat përballet shoqëria. I gjithë 

ky cikël komunikimi përdoret si një taktikë PR-i dhe diversioni mes politikanëve, të cilët për të 

mbuluar mosmbajtjen e premtimeve të tyre gjatë dekadave, vëmendjen e publikut e zhvendosin tek 

dhuna verbale. Në këtë kontekst media luan rol të rëndësishëm në zbërthimin e situatave ku politika 

kërkon të manipulojë opinionin publik. Por në Shqipëri ende mbetet shqetësues fakti se media është 

e orientuar politikisht dhe e kontrolluar prej saj. Për këtë fakt organizata ndërkombëtare “Reporterët 

pa Kufij”, nënvizojnë se gazetarët në Shqipëri janë nën presion politik. “Politikanët kufizojnë 

pavarësinë editoriale me anë të rregullatorëve shumë të politizuar të medias dhe duke emëruar 

drejtues të orientuar qartësisht politikisht në median publike. Gazetarët kritikë ndaj qeverisë shpesh 

u nënshtrohen sulmeve politike të krijuara për t'i diskredituar ata dhe ata kanë vështirësi në aksesin e 

informacionit të mbajtur nga shteti. Një centralizim i kohëve të fundit i komunikimit të qeverisë mund 

të rezultojë në kufizime të mëtejshme për aksesin në informacionin e mbajtur nga shteti.”1 Në indeksin 

për vitin 2023 ndikimi politik në media ka shënuar rritje krahasuar me vitin 2022 ( tabela më poshtë).  

 

 

Figura Nr. 1  Indeksi i nivelit të medias Media Ownership Monitor 2023 

 
1 https://rsf.org/en/country/albania, parë për herë të fundit më 12 tetor 2023 

https://rsf.org/en/country/albania

Prekja e audiencës nga media, pronarë të të cilave kanë lidhje politike, varion mes 65.18% deri në 

75.86%, respektivisht sipas Abacus dhe Telemetrix data (Media Ownership Monitor, 2021).2  

Qasja negative në mesazhet dhe qëndrimet konfliktuale të politikanëve reflektohen edhe në  

diskutimet mediatike. Ajo që vihet re nga ekspertët është se në vend që fushata elektorale t’i përkasë 

votuesit dhe  programeve të zhvillimit social, ajo kontrollohet nga axhenda politike dhe mediatike. 

Politikanët në fushatat zgjedhore për të shpangur kontaktin e drejpërdrejt me votuesit në lidhje me 

platformën e tyre elektorale dhe dhënien e llogarisë nëse premtimet janë realizuar ose jo, kanë gjetur 

një strategji mënjanimi të përgjegjësisë si kandidat. Në lidhje me këtë Drejtuesja e Koalicionit të 

Vëzhguesve Vendorë, Gerta Meta, argumenton se përse fushata zgjedhore duhet të mbizotërojë larg 

gjuhës së urrejtjes3. “Ka një gjuhë të tensionuar, ka një gjuhën inatçore. Nëse ti do të tregosh që ti po 

 
2 https://www.eurospeak.al/news/dritare-per-te-rinjte/1507analize-e-mediave-ne-fushate-dhe-zgjedhjet-elektorale/, parë 

për herë të fundit më 12 Shtator 2023 
3 https://euronews.al/fushata-elektorale-gerta-meta-rendit-dobesite-e-partive-politike/, parë p֝ër herë të fundit më 10 

Gusht 2023   

https://www.eurospeak.al/news/dritare-per-te-rinjte/1507analize-e-mediave-ne-fushate-dhe-zgjedhjet-elektorale/
https://euronews.al/fushata-elektorale-gerta-meta-rendit-dobesite-e-partive-politike/

punon për komunitetin, duhet patjetër që të jesh konkret dhe duhet të flasësh dhe të punosh me 

komunitetin. ”. Meta e cilëson të pakuptueshme,  se si një kandidat nuk pranon dhe denjon që të ulet 

përballë me kundërshtarin. “Kjo është një mungesë respekti, që kandidatët nuk po rriten ideologjikisht 

në mënyrë të menjëhershme për të kapur atë trendin se ti je në garë, por në të njëjtën kohë duhet të 

mendosh se për kë garon”4, thotë ajo. Qëndrimet e grupimeve të shoqërisë civile kanë gjithnjë e më 

shumë në fokus ligjërimin fyes dhe kërcënues të politikanëve sa herë që afrohen fushatat zgjedhore. 

Kështu gjatë fushatës elektorale për zgjedhjet e 14 Majit, Aleanca kundër urrejtjes e përbërë nga 

Avokati i Popullit, Komisioneri për mbrojtjen nga Diskriminimi, Autoriteti i Mediave Audiovizive 

dhe Shoqatës “Këshilli Shqiptar i Medias” e cilëson kërcënuese diskurisin elektoral të kandidatëve 

pasi vlerëson se “Gjuha e urrejtjes krijon një mjedis ku mund të ndodhë dhuna e vërtetë”5. Shqetësues 

mbetet fakti i ndërlidhjes së terminologjive joetike me transmetimin në media, si reflektues kryesor i 

sjelljes së shoqërisë në Shqipëri. Ligji zgjedhor nuk parashikon ende një rregullues. Këtë shqetësim 

ka ngritur Komisioneri Shtetëror i Zgjedhjeve Ilirian Clibashi. “Mediat online dhe rrjetet sociale, të 

cilat janë një risi, nuk e kanë rregulloren që duhet të kenë, kjo nuk i pengon partitë politike dhe 

Kuvendin e Shqipërisë të trajtojnë marrëdhëniet ndërmjet partive politike, fushatave zgjedhore dhe 

mediave sociale”6. Në konferencën e organizuar nga Këshilli i Europës pak javë para mbajtjes së 

zgjedhjeve lokale, përgjegjësi në detyrë i Zyrës së Këshillit të Evropës në Tiranë Olsi Dekovi nënvizoi 

se “gjuha e urrejtjes gjatë fushatave zgjedhore ndikon dhe dekurajon qytetarët për të votuar, 

margjinalizon dhe nxit urrejtje mes grupeve të ndryshme të qytetarëve. Ndaj shoqëria civile dhe media 

kanë një rol të rëndësishëm në promovimin e respektit, ndalimin e gjuhës së urrejtjes dhe 

diskriminimit dhe dekurajimin e partive politike dhe kandidatëve në përdorimin e gjuhës së 

urrejtjes”7.  

 

 

 
4 https://euronews.al/fushata-elektorale-gerta-meta-rendit-dobesite-e-partive-politike/, parë p֝ër herë të fundit më 13 

tetor 2023   
5 https://www.kmd.al/deklarate-e-aleances-kunder-urrejtjes/ 
6 https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-
fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-

t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes, parë p֝ër herë të fundit më 14 tetor 

2023   
7 https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-

fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-

t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes, parë p֝ër herë të fundit më 14 tetor 

2023   

https://euronews.al/fushata-elektorale-gerta-meta-rendit-dobesite-e-partive-politike/
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes
https://www.coe.int/sq/web/tirana/-/p%C3%ABrmir%C3%ABsimi-i-standardeve-etike-gjat%C3%AB-fushat%C3%ABs-elektorale-n%C3%AB-shqip%C3%ABri-dhe-p%C3%ABrgjegj%C3%ABsia-e-medias-p%C3%ABr-t%C3%AB-luftuar-p%C3%ABrdorimin-e-gjuh%C3%ABs-s%C3%AB-urrejtjes

Qëllimi dhe objekti i studimit 

 

Qëllimi i këtij punimi është analiza e përmbajtjes së ligjërimit  nga politikanët kryesorë shqiptarë, 

trajtuar dhe nga pikëpamja e marketingut politik, gjatë fushatës zgjedhore lokale në periudhën 14 Prill 

– 14 Maj 2023. Gjuha  e komunikimit politik veçanërisht në fushata pasqyrohet masivisht nga mediat 

online dhe ato elektronike, duke bërë  që impaktet tek audienca të jenë të shumta dhe komplekse. 

 

Objektivat 

 

➢ Ky punim studimor ka disa objektiva, të cilët synojnë të nxjerrin në pah natyrën e ligjërimit 

tipik në fushatat zgjedhore, bazuar tek gjuha e urrejtjes; 

 

➢ Të analizohet përmbajtja e komunikimit politik të kryetarëve të partive  dhe kandidatëve gjatë 

fushatës zgjedhore për zgjedhjet lokale 2023, duke u përqëndruar tek  gjuha e urrejtjes.  

 

➢ Të trajtohet strategjia e PR-it të kandidatëve në optikën e ligjërimit politik dhe termave të 

gjuhës së përdorur, si në takimet dhe aktivitetet publike ashtu edhe të komunikimit online me 

audiencat e rrjeteve gjatë fushatës zgjedhore. 

 

➢ Pasqyrimi i gjuhës së urrejtjes dhe përplasjeve verbale mes kandidatëve nga mediat  

kombëtare, televizionet dhe portale më të ndjekura.  

 

➢ Analiza e reagimeve të audiencave në rrjetet sociale . 

 

Hipoteza 

 

Ky studim ngrihet mbi hipotezën e formuluar, si vijon: Gjuha e urrejtjes në fushatë elektorale përdoret 

si instrument i ligjërimit politik dhe pjesë e një strategjie PR për të tërhequr vëmendjen e publikut.  

Pyetjet që shtrohen për të vërtetuar hipotezat: 

 

•  Si përdoret gjuha e urrejtjes nga stafet  e PR-it të partive për marketing të fushatës së 

kandidatëve? 

•  Cilët nga kandidatët dhe liderët përdorin më së shumti gjuhën e urrejtjes dhe cilat ishin 

shprehjet më të përdorshme?  

•  Cili është ndikimi që ka në  publik, ligjërimi me gjuhë urrejtjeje të politikanëve? 

 

Metodologjia  

 

Për këtë punim përdoret metoda  e hulumtimit që përfshin tregues cilësorë dhe sasiorë. Është kryer  

një monitorim i komunikimit mes palëve gjatë fushatës zgjedhore të 14 majit 2023,  rrjetet sociale, 

portalet e lajmeve si dhe web-et e kanaleve televizive, kronikave televizive gjatë një muaj fushate.  

 

•  Në punim analizohet përmbajtja e diskursit publik dhe gjuha e kandidatëve kryesorë të 

fushatës së kryeqytetit, Belind Këlliçi nga demokratët dhe Erion Veliaj nga socialistët. 

 

•  Monitorohen përmbajtja e qëndrimeve në statuset e rrjeteves sociale të kandidatëve dhe  edhe 

mbulimi i këtyre ngjarjeve në portale online.  

 

Në punim përcillen gjetjet nga monitorimi i  portaleve kryesore, mes të cilëve janë dhe platformat në 

Internet të televizioneve informative BalkanËeb, Klan TV, Euronews.al, Lapsi.al, Shqiptarja.com, ku 

është pasqyruar në mënyrë të plotë fushata zgjedhore në Tiranë 14 prill – 14 maj. Janë përzgjedhur 

këto media për shkak të paanshmërisë,  proporcionalitetit të kohës të pasqyrimit, audiencës së lartë, 

nivelit profesional të gazetarëve, numrit të klikimeve, komenteve dhe interaktivitetit në komunikim 

me ndjekësit.  

Janë kryer  intervista me drejtues te televizioneve dhe portaleve dhe me gazetarë të mediave 

kombëtare, të cilët ndjekin rregullisht politikën  

Pjesë e rëndësishme e punimit është  aspekti teorik mbi komunikimin politik, duke përfshirë një  

analizë krahasimore me gjuhën e kandidatëve në fushatë, mes politikanëve të Shqipërisë dhe 

Kosovës, artikuj të analistëve mbi “hate speech” e përdorur në fushatë nga liderët politikë,  intervista 

me gazetarët të cilët kanë ndjekur disa fushata në Shqipëri.   

Në  punim përfshihen modelet teorike të shkollave amerikane dhe të disa vendeve europiane të 

komunikimit mbi gjuhën e urrejtjes në fushatat elektorale.  Njëherësh është  përfshirë baza ligjore 

përkatëse8, si dhe vendimet e Komisionit Qëndror Zgjedhor për thyerjet e parimeve të etikës në 

ligjërimet publike.  

 

Rëndësia dhe risitë e temës 

 

Çështjet  e cënimit të parimeve të etikës dhe gjuhës së urrejtjes tek politikanët në fushata zgjedhore 

janë trajtuar deri diku nga ekspertë të medias dhe shkencave politike  në Shqipëri por, studime të 

mirëfillta shkencore janë ende të pakëta. Kjo tezë studimore  sjell përqasje dhe qëndrime të patrajtuara 

më parë, në hulumtimin e ligjërimeve elektorale midis kandidatëve zgjedhorë të mazhorancës dhe të 

opozitës. Të dhënat statistikore për termat e diskriminimit fyerjes dhe bullizmit të përdorura nga 

kandidatët, analiza krahasimore dhe gjetjet e studiuesve të komunikimit mbi gjuhën e urrejtjes në 

fushata zgjedhore, janë ndër risitë kyce të studimit. Ky punim do të jetë një kontribut i shtuar, jo 

vetëm për studentët e shkencave të komunikimit dhe medias, por edhe për ata që studiojnë në degët 

e shkencave politike dhe sociale. 

 

 

 

 

 

 

 

 

 

 

 
8 Kodi Zgjedhor i Republikës së Shqipërisë , ligj nr. 10 019, datë 29.12.2008, (i përditësuar) 

